2027-2029թթ. պետական ՄԺԾԾ և ՀՀ 2026թ. պետական բյուջեի նախագծերի մշակման, բյուջետային հայտերի կազմման և ներկայացման մեթոդական ցուցումներ

ՄԺԾԾ ԺԱՄԱՆԱԿԱՀԱՏՎԱԾՈՒՄ ՀՀ ԿԱՌԱՎԱՐՈՒԹՅԱՆ ՈԼՈՐՏԱՅԻՆ ՔԱՂԱՔԱԿԱՆՈՒԹՅՈՒՆԸ
(հակիրճ շարադրանք)

1. ՈԼՈՐՏԸ  
ՀՀ Կառավարությունը նպատակադրվել է Հայաստանը դարձնել բարձր տեխնոլոգիական արդյունաբերական երկիր, որին հասնելու ուղիներից է բարձր տեխնոլոգիաների, կապի, թվայնացման և ռազմարդյունաբերական համալիրի զարգացումը` զինված ուժերի մարտունակության ու պաշտպանունակության բարձրացումը, տնտեսական աճը, գիտական և տեխնոլոգիական առաջընթացը։
Ոլորտը Հայաստանի տնտեսության ամենաարագ զարգացող ճյուղերից է, որը մեծապես նպաստում է երկրի տնտեսության աճին, մրցունակության և արտադրողականության բարձրացմանը, հավելյալ արժեք ապահովող աշխատատեղերի ստեղծմանը և երկրի վարկանիշի բարձրացմանը: 
2. ՈԼՈՐՏԱՅԻՆ ՔԱՂԱՔԱԿԱՆՈՒԹՅԱՆ ՀԻՄՆԱԿԱՆ ԹԻՐԱԽՆԵՐԸ 
2027-2029թթ ՄԺԾԾ ժամանակահատվածում նախարարության գործունեությունն ուղղված է լինելու ներքոհիշյալ նպատակների և թիրախների ձեռքբերմանը: Այն է՝
· բարձր տեխնոլոգիական ոլորտում տեխնոլոգիական կրթության որակական և  քանակական բարելավում, տեխնոլոգիական ներուժի ներգաղթի խթանմանն ուղղված միջոցառումների իրականացում, 
· ոլորտի առաջանցիկ զարգացման նպատակով տեխնոլոգիական ընկերությունների և բուհերի արդյունավետ համագործակցության խթանում՝ նոր մասնագետների պատրաստման և այլ ոլորտի մասնագետներին վերամասնագիտանալու հնարավորություն ընձեռելու միջոցով,
· դրամաշնորհային ծրագրերի շրջանակներում նորաստեղծ ընկերություններին ֆինանսավորում տրամադրելու միջոցով  բարձր տեխնոլոգիական ոլորտում և տնտեսության բոլոր հատվածներում նոր արժեք ստեղծելու և տեխնոլոգիական լուծումների կիրառության ապահովում,
· նպաստել նորարարական համակարգի զարգացմանը և տարբեր ոլորտներում համակողմանի ներդրմանը,
· աշխարհի տեխնոլոգիական, կրթական, գիտահետազոտական կենտրոններից գիտելիքի և  հմտությունների ներհոսքն ապահովելու, տեխնոլոգիական ոլորտում զարգացումը, ներդրումների ներգրավումը խթանելու նպատակով կրթական և  աքսելերացիոն ծրագրերի իրակականացում,
· Հայաստանում Հանրապետությունում առկա տեխնոլոգիական կենտրոնների, տեխնոպարկերի, աքսելերատորների և ինկուբատորների կարողությունների բարելավում, ինչպես նաև  տարածքային համաչափ զարգացման նպատակով ՀՀ մարզերում նոր կենտրոնների հիմնում, այդ թվում՝ միջազգային համագործակցության հիման վրա, 
· «Ինժեներական քաղաքի» օրինակով ճարտարագիտական և  արդյունաբերական հատուկ գոտիների ստեղծում, 
· Պաշտպանական տեխնոլոգիաների զարգացում` ռազմարդյունաբերություն, գիտահետազոտական ծրագրեր, տեխնոլոգիաների ներդրում, 
· Արտաքին շուկաներում արտադրանքի ներկայացում, տնտեսության և կառավարման համակարգի թվայնացում
· տիեզերական գործունեության բնագավառում Հայաստանի հեղինակության բարձրացում, 
· տիեզերալուսանկարների ձեռքբերում և մշակում,
· Հեռահաղորդակցության և կապի կանոնակարգում: 

3. ՈԼՈՐՏԱՅԻՆ ԾԱԽՍԱՅԻՆ ԾՐԱԳՐԵՐԸ ԵՎ ԾԱԽՍԱՅԻՆ ԳԵՐԱԿԱՅՈՒԹՅՈՒՆՆԵՐԸ 
Նախարարությունը 2027-2029թթ. նախատեսվող գերակայություններն են ամփոփված են ներքոհիշյալ ծրագրերում: 
1043 Բարձր տեխնոլոգիական արդյունաբերության էկոհամակարգի և շուկայի զարգացման ծրագիր
	2027-2029թթ. նախատեսվում է իրականացնել Բարձր տեխնոլոգիական արդյունաբերության էկոհամակարգի և շուկայի զարգացման ծրագիրը, որում ներառված են ինչպես գործող միջոցառումներ, այնպես էլ՝ դրանց ընդլայնումներն ու նոր նախաձեռնությունները, որոնք կներկայացվել սահմանված ձևաչափերին և ժամկետներին համապատասխան։ 
Այժմ թվարկենք գործող միջոցառումները
	11004. «Տեխնոլոգիական կարողությունների և հմտությունների զարգացում»
Հայաստանի Հանրապետությունում բարձր տեխնոլոգիական ոլորտի զարգացմանն աջակցելու նպատակով ՀՀ բարձր տեխնոլոգիական արդյունաբերության նախարարությունը ՀՀ պետական բյուջեից ֆինանսավորմամբ 2020 թվականից իրականացնում է «Տեխնոլոգիական կարողությունների և հմտությունների զարգացում» ծրագիրը, որը 2026 թվականից վերանվանվել է Տեխնոլոգիական կարողությունների և հմտությունների զարգացում:
«Տեխնոլոգիական կարողությունների և հմտությունների զարգացում միջոցառումների ծրագիրը իրականացվելու է հետևյալ բաղադրիչներով՝
· «Մասսայական ուսուցում» բաղադրիչ
Նախատեսվում է իրականացնել ՏՏ ոլորտի դասընթացներ ՀՀ Տավուշի, ՀՀ Լոռու, ՀՀ Շիրակի, ՀՀ Արարատի, ՀՀ Արմավիրի, ՀՀ Արագածոտնու և ՀՀ Կոտայքի մարզերում: Ծրագրով նախատեսվում է շուրջ 700 մասնակցի համար իրականացնել  տեխնոլոգիական ոլորտի դասընթացներ: 
· «Գործնական հմտությունների կատարելագործում» բաղադրիչ
Ծրագրի շրջանակում նախատեսվում է իրականացնել  տեխնոլոգիական 3 հաքաթոն՝ ուսանողական հաքաթոն, կիբեռանվտանգության թեմայով հաքաթոն և ռոբոտաշինության թեմայով հաքաթոն:
· «Հայ-հնդկական ՏՀՏ ուսումնական կենտրոնի գործունեության ապահովման, ՏՏ դասընթացների կազմակերպման» բաղադրիչ:
Հայաստանում ՏՏ ոլորտի մասնագիտական ներուժի առաջխաղացման ուղղությամբ Հայ-հնդկական ՏՀՏ ուսումնական կենտրոնի դերակատարությունը և իրականացվող ուսումնական ծրագրերի շարունակականության ապահովման կարևորությունը՝ 
Ծրագրի ֆինանսավորման համար 2027թ. կպահանջվի 213,0 մլն դրամ, 2028թ. 213.0 մլն դրամ և 2029թ. 213.0 մլն դրամ: 

11007․  Շուկաների զարգացում և միջազգային համագործակցություն
Նշյալ միջոցառման շրջանակներում Նախարարության կողմից ընտրվում են ոլորտային միջազգային հեղինակավոր ցուցահանդեսներ և աջակցություն է ցուցաբերվում հայկական ոլորտային ընկերություններին և միություններին դրանցում ներկայանալու համար։ Միջազգային ցուցահանդեսներին հայկական ընկերությունների միասնական տաղավարով մասնակցության աջակցությունը պայմանավորված է նախ և առաջ հայկական ապրանքանիշերի, ընկերությունների ճանաչելիության զգալի պակասով, ինչը խանգարում է միջազգային շուկաներում առաջխաղացմանը:
Ցուցահանդեսներին մասնակցությունը առավելապես նպաստում է ընկերությունների`
1) միջազգային շուկաները հետազոտելուն և առաջարկվող ապրանքներն ու ծառայություններն ավելի մրցունակ դարձնելուն,
2) նոր միջազգային գործընկերներ (ներառյալ մատակարարներ) գտնելուն,
3) նոր շուկաներ դյուրին մուտք գործելուն,
4) վաճառքների ավելացմանը և ընկերությունների զարգացմանը:
Նախարարությունը պատասխանատու է ցուցահանդեսի կազմակերպչից միասնական տաղավարի տարածքի վարձակալության, տաղավարի դիզայնի նախագծման, կառուցապատման աշխատանքների համար։
Ցուցահանդեսներին մասնակցության արդյունքները մշտադիտարկվում են ՀՀ բարձր տեխնոլոգիական արդյունաբերության նախարարության շուկայի հետազոտության և զարգացման վարչության կողմից ցուցահանդեսին հաջորդող 2 (երկու) տարվա ընթացքում: Ցուցահանդեսից վերադառնալուց հետո՝ երկշաբաթյա ժամանակահատվածում, տեղեկատվություն է հավաքագրվում ձեռքբերված նախնական պայմանավորվածությունների մասին, այնուհետև 6-ամսյա պարբերությամբ՝ պարտադիր հաշվետվություններ են հավաքագրվում ընկերություններից։
Բարձր տեխնոլոգիական արդյունաբերության ոլորտի կազմակերպությունների զարգացման խթանման մեկ այլ միջոցառում է գործարար ֆորումների կազմակերպումը։ Միջոցառման շրջանակում նպատակադրվում է հանդիպում-քննարկումներ կազմակերպել հայկական և օտարերկրյա կազմակերպությունների միջև՝ նպատակ ունենալով հայկական կազմակերպություններին ծանոթացնել ոլորտի միջազգային զարգացման միտումներին,  վերհանել համագործակցության հնարավորությունները և նպաստել դրանց ձևավորմանն ու զարգացմանը։
Բարձր տեխնոլոգիական արդյունաբերության ոլորտի կազմակերպությունների զարգացման խթանման կարևոր միջոցառում է նաև Հայաստանում տեխնոլոգիական միջոցառումների և ցուցահանդեսների կազմակերպման աջակցությունը։ Ծրագրի շրջանակում նպատակադրվում է աջակցել տեղական և միջազգային միջոցառումների անցկացմանը՝ նպատակ ունենալով հայկական կազմակերպություններին ծանոթացնել ոլորտի նորագույն տեխնոլոգիաներին և միջազգային լավագույն փորձին, ստեղծել հարթակ իրենց նորարարական լուծումների ցուցադրման համար, վերհանել համագործակցության հնարավորությունները և նպաստել տեխնոլոգիական էկոհամակարգի ամրապնդմանն ու Հայաստանի դիրքավորմանը որպես տեխնոլոգիական կենտրոն։
Ծրագրի ֆինանսավորման համար 2027թ. կպահանջվի 444,96 մլն դրամ, 2028թ. 444,96 մլն դրամ և 2029թ. 444,96 մլն դրամ: 

11009․ Ձեռներեցության տեխնոլոգիական էկոհամակարգ 
Ծրագրի մշակման հիմքում ընկած են ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363 որոշման հավելվածի 2.3-րդ կետով սահմանված նպատակները, որոնց համաձայն ՀՀ կառավարությունը շարունակելու է նպաստել նորարարական համակարգի զարգացմանը և տարբեր ոլորտներում համակողմանի ներդրմանը։ Նորարարական համակարգի զարգացման գործընթացում առանցքային և նշանակալի դեր ունի ձեռնարկատիրական էկոհամակարգի կայացումը, քանի որ տնտեսությունում նորարարության հիմնական շարժիչ ուժերից են ձեռներեցները, որոնց կողմից գիտական արդյունքները և նոր գաղափարները առևտրայնացվում են ու ստեղծում նոր արժեք տնտեսությունում։ 
· «Սևան Ստարտափ Սամմիթ» բաղադրիչ
· Միջազգային աքսելերացիոն ծրագիր (Plug and Play Armenia) բաղադրիչ
· «Դեպի աշխատաշուկա» նորարարական կենտրոն Կապանում բաղադրիչ
· «Գաղափարից մինչև բիզնես» բաղադրիչ 
· Տեղեկատվության և միջոցառումների հանրայնացում բաղադրիչ
Ծրագրի ֆինանսավորման համար 2027թ. կպահանջվի 1,333․75 մլն դրամ, 2028թ. 2,188․5 մլն դրամ և 2029թ. 1,876.75 մլն դրամ:

11018․ Պետական աջակցություն բարձր տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին
Նախարարության կողմից մշակվել և ՀՀ ազգային ժողովում 2024 թվականի դեկտեմբերի 4-ին ընդունվել է «Բարձր տեխնոլոգիաների ոլորտի պետական աջակցության մասին» ՀՀ օրենքը, որը նպատակ ունի սահմանել բարձր տեխնոլոգիական ոլորտի համար պետական աջակցության գործիքակազմը: Օրենքով նախատեսվում է բարձր տեխնոլոգիաների ոլորտում ընդգրկված կազմակերպություններին և անհատ ձեռնարկատերերին տրամադրել պետական աջակցություն տնտեսավարող սուբյեկտի մասնագիտական աշխատող հանդիսացող աշխատանքային միգրանտների, աշխատաշուկա նոր մուտք գործած աշխատողների, ինչպես նաև կադրերի պատրաստման և վերապատրաստման գծով կատարված ծախսերի մասով:
Ծրագրի ֆինանսավորման համար 2027թ. կպահանջվի 16,970․5 մլն դրամ, 2028թ. 16,970․5 մլն դրամ և 2029թ. 16,970․5 մլն դրամ։ 

11020. Թվային ծառայությունների ձեռքբերում
Երկրի հեռակա դիտարկման (Earth observation) ոլորտի տեխնոլոգիաների միջոցով առկա ռազմավարական խնդիրների լուծման նպատակով պայմանագրեր է կնքվում տարբեր ընկերությունների հետ, որոնք հանդիսանում են ոլորտի առաջատար ընկերությունները և պարբերաբար ավելի են զարգանում և վերազինվում ավելի առաջադեմ տեխնիկական սարքերով: Արբանյակները պարբերաբար փոխարինվում են առավել ժամանակակից սարքերով զինված արբանյակներով: 
Ծրագրի ֆինանսավորման համար 2027թ. կպահանջվի 1,272․0 մլն դրամ, 2028թ. 1,557․0 մլն դրամ և 2029թ. 1,614․0 մլն դրամ: 

11021. Երկրի հեռակա դիտարկման տեխնոլոգիաների զարգացման ապահովման նպատակով  արբանյակի սպասարկում և այլ ծառայություններ
2025 թվականից արբանյակը դուրս է եկել ուղեծրից և նոր արբանյակի սպասարկման համար 2027 - 2029 թթ․ յուրաքանչյուր տարի կպահանջվի 250․0 մլն դրամ:
11025․ Հայաստանի նորորարական էկոհամակարգի զարգացման ծառայություններ
ՀՀ վարչապետին կից Հայաստանի Գիտության և տեխնոլոգիաների զարգացման խորհրդի 2025 թ. փետրվարի 26-ի նիստի արձանագրությամբ սահմանվել է պետական համաֆինանսավորման մեխանիզմ՝ նորաստեղծ Նորարարության Հայկական հիմնադրամի (այսուհետ՝ Հիմնադրամ) գործունեության համար։ Ըստ արձանագրությամբ ամրագրված սկզբունքի՝ հիմնադրամի ֆինանսավորումը իրականացվում է համաֆինանսավորման հիմունքներով, որի դեպքում պետությունը համընկնող չափով (մեկին մեկ) համաֆինանսավորում է մասնավոր հատվածի ներդրումները։
Ծրագրի ֆինանսավորման համար 2027-2029թթ՝ յուրաքանչյուր տարի կպահանջվի 100․0 մլն դրամ, որը կուղղվի տեղական և միջազգային մասնագետների, գաղափարներ և ռեսուրսների և Հայաստանի նորարարական էկոհամակարգի զարգացման։

12001․ Արհեստական բանականության ոլորտում բարձր արտադրողականությամբ հաշվողական ռեսուրսներին հասանելիության ապահովման  նպատակով պետական աջակցության տրամադրում
ՀՀ կառավարության 2025 թվականի դեկտեմբերի 25-ի N 1966-Ն որոշման 9-րդ կետի կատարումն ապահովելու նպատակով, սույն իրավական ակտով առաջարկվում է 1043 «Բարձր տեխնոլոգիական արդյունաբերության էկոհամակարգի և շուկայի զարգացման ծրագիր» բյուջետային ծրագրում բացել նոր միջոցառում՝  12001 «Արհեստական բանականության ոլորտում բարձր արտադրողականությամբ հաշվողական ռեսուրսներին հասանելիության ապահովման  նպատակով պետական աջակցության տրամադրում»։ 
Անհրաժեշտ 400.0 մլն. դրամը վերաբաշխելով 1043․ 18001 «Պետական աջակցություն տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին» միջոցառման համար նախատեսված հատկացումներից: 
Միջոցառման  շարունակականությունն ապահովելու նպատակով անհրաժեշտ կլինի 2027թ․ 2,500․0 մլն դրամ, 2028թ․ 2,500․0 մլն․ դրամ, 2029թ․ 2,500․0 մլն դրամ։


3100․ Երկրի հեռակա դիտարկման տեխնոլոգիաների զարգացում  
Միջոցառման շրջանակում անհրաժեշտ կլինի ձեռք բերել նոր արբանյակ, որի համար  կպահանջվի 2027թ․ 15,200․0 մլն դրամ։

1164․ Հեռահաղորդակցության ապահովում
 	Հեռահաղորդակցության ապահովում ծրագրով կիրականացվեն հետևյալ միջոցառումները
	11001․ Հեռահաղորդակցության և կապի կանոնակարգում, որի նպատակը՝ Հայաստանի Հանրապետության կառավարության 2005 թվականի հոկտեմբերի 6-ի թիվ 1807-Ն որոշմամբ ստեղծված «Հեռահաղորդակցության հանրապետական կենտրոն» պետական ոչ առևտրային կազմակերպության ապարատի պահպանումն է։ 
Ծրագրի ֆինանսավորման համար 2027թ. կպահանջվի 492․8 մլն դրամ,  2028թ. 492․8 մլն դրամ և 2029թ 492․8 մլն դրամ:
	11002․ Թվային հեռուստահեռարձակման ապահովման ծառայություններ: 
ՀՀ ողջ տարածքում թվային հեռուստահեռարձակման ապահովման նպատակով արբանյակային ունակության վարձակալություն՝ համաձայն կնքված պայմանագրի, որի համար մինչ 2029 թվականը յուրաքանչյուր տարի կպահանջվեի  79.55 մլն դրամ:
11004. Տվյալների փոխանակման միջգերատեսչական կապի ապահովում
Հայաստանի Հանրապետությունում պետական մարմինների  տվյալների փոխանակման կապի ապահովման և սպասարկման նպատակով 2027թ. կպահանջվի 140.96 մլն դրամ,  2028թ. 140.96 մլն դրամ և 2029թ. 140.96 մլն դրամ:
11005․ Տեսալսողական մեդիա ոլորտի կարգավորում
Ծրագրի նպատակն է նպաստել հանրային մուլտիպլեքսով հեռարձակվող տեսալսողական ծրագրերում հանրօգուտ բովանդակության տեսակարար կշռի ավելացմանը, հանրային իրազեկվածության մակարդակի բարձրացմանը, ինչպես նաև համընդհանուր նշանակություն ունեցող սոցիալական, մշակութային, կրթական և այլ կարևոր թեմաների համակողմանի և որակյալ լուսաբանմանը։  Գումարը  նախատեսվում է հատկացնել Հիմնադրամին է յուրաքանչյուր տարի  250․0 մլն դրամ։
11006․ Տեղեկատվական անվտանգության, Էլեկտրոնային կառավարման համակարգի ներդրման և զարգացման ոլորտներում քաղաքականության իրականացում
Միջոցառումը տեղափոխվել է 1235 «Թվային փոխակերպման գործընթացի իրականացում» Ծրագրից և ենթադրում է «Տեղեկատվական անվտանգության և կրիպտոգրաֆիայի ազգային կենտրոն» ՊՈԱԿ-ի պահպանման ծախսեր, որն իր հերթին ըստ տարիների նախատեսվում է 2027թ․ 1,014․38 մլն դրամ, 2028թ․ 1,014․38 մլն դրամ, 2028թ․ 1,014․38 մլն դրամ։
1220.Ռազմարդյունաբերության համալիրի զարգացում
11001. Ռազմական նշանակության հատուկ գիտահետազոտական և փորձակոնստրուկտորական աշխատանքներ  
2024 թվականից «Գիտական և գիտատեխնիկական նպատակային ծրագրային հետազոտություններ» ծրագրի շրջանակներում կատարվող հատուկ գիտահետազոտական և փորձակոնստրուկտորական աշխատանքներ» միջոցառումը անվանափոխվել է «Ռազմական նշանակության հատուկ գիտահետազոտական և փորձակոնստրուկտորական աշխատանքներ» միջոցառման, որի նպատակով 2027թ. կպահանջվի 3,561․9 մլն. դրամ, 2028թ. 3,800․0 մլն. դրամ և 2029թ. 4,000.0 մլն. դրամ:
11003. Փորձանմուշների արտադրություն
Միջոցառումը նպատակ ունի իրականացնել ֆիզիկական և իրավաբանական անձանց կողմից սեփական միջոցներով ստեղծած, արտադրած ապրանքի որոշակի սահմանափակ չափով փորձանմուշների արտադրություն՝ համալիր փորձարկումների անցկացման նպատակով: Փորձարկումների անցկացման դրական արդյունքի պարագայում նախատեսվում է հաջորդ քայլով կնքել ապրանքի սերիական արտադրության պայմանագիր: Միջոցառման համար 2027թ. կպահանջվի 1,287․8 մլն. դրամ,  2028թ. 1,500․0 մլն. դրամ և 2029թ. 1,750.0 մլն. դրամ:
11004. Ռազմարդյունաբերության ոլորտի մասնագիտական կադրերի հավաքագրում, ուսուցում և վերապատրաստում
ՌԱՀ-ի հեռանկարային զարգացման ծրագրի նախագծի համաձայն նախատեսում է պետական ֆինանսավորմամբ ապահովել կոմիտեի մասնագետների վերապատարաստումը, որի նպատակով 2027թ. կպահանջվի 25․0 մլն. դրամ,  2028թ. 25․0 մլն. դրամ և 2029թ. 25․0 մլն. դրամ: 
11005․  Պաշտպանական արդյունաբերության միջազգային ցուցահանդեսների կազմակերպում և իրականացում
Միջոցառման նպատակը` պաշտպանական արդյունաբերության միջազգային ցուցահանդեսների կազմակերպման և իրականացման ապահովումն է։ 
Միջոցառման իրականացման համար 2027-2029թթ․  յուրաքանչյուր տարի անհրաժեշտ կլինի 100․0 մլն դրամ։
1235․ Թվային փոխակերպման գործընթացի իրականացում
31001․ Միասնական թվային միջավայրի ձևավորում
Միջոցառման շրջանակներում իրականացվում է Հանրապետության պետական մարմինների կողմից կիրառվող էլեկտրոնային կառավարման համակարգերի և տեղեկատվության փոխանակման գործընթացների արդյունավետության և անվտանգության ապահովում, առաջնահերթությունների և նպատակների ձևավորման աջակցություն, որի նպատակով 2027թ. 2028թ. և 2029թ. Նախատեսվում է 5,000․0 մլն. դրամ:

Ծախսային գերակայությունների մասով նշենք հետևյալը․
		Ռազմարդյունաբերության ոլորտում 2027-2029թթ. նպատակներն ուղղված են լինելու ռազմարդյունաբերական համալիրի զարգացումը՝ հիմնված հայաստանյան գիտահետազոտական ներուժի և  միջազգային փորձի վրա։ Ոլորտի զարգացման համար բարենպաստ միջավայր է ստեղծելու նաև  Կառավարության արդեն իսկ մշակած ներդրումների խթանման և համատեղ ձեռնարկությունների ստեղծման քաղաքականությունը։ Այս քաղաքականությունը հիմնված է հարկային և  վարչարարական ընթացակարգերի բարելավման, օտարերկրյա ներդրումների ներգրավման, ինչպես նաև  հանրային, մասնավոր ու միջազգային համագործակցության վրա:
		Թվայնացման ուղղությամբ 2027-2029թթ առաջնահերթ է արդիական թվային  միջավայրի ստեղծումը, որը ռազմավարական նշանակություն ունի Հայաստանի համար, քանի որ այն համարվում է կառավարման, արտադրության, առաջխաղացման արդյունավետ գործիք։ 
Արհեստական բանականության (ԱԲ) ոլորտը տեխնոլոգիական առաջընթացի և տնտեսական զարգացման ռազմավարական ուղղություններից մեկն է։		
Այս ուղղությամբ նախատեսվում է շարունակել 2024 թվականից գործող  թվային փոխակերպման գործընթացի իրականացման ծրագիրը:
Բարձր տեխնոլոգիաններ
· 2027-2029 թթ․ առաջնահերթ է համարվում բարձր տեխնոլոգիաների ոլորտում ընդգրկված կազմակերպություններին և անհատ ձեռնարկատերերին պետական աջակցության տրամադրումը՝ տնտեսավարող սուբյեկտի մասնագիտական աշխատող հանդիսացող աշխատանքային միգրանտների, աշխատաշուկա նոր մուտք գործած աշխատողների, ինչպես նաև կադրերի պատրաստման և վերապատրաստման գծով կատարված ծախսերի մասով: Առանձնակի կարևորվում է տեխնոլոգիական կրթության որակական և  քանակական բարելավումը, ինչպես նաև դրամաշնորհային ծրագրերի շրջանակներում նորաստեղծ ընկերություններին ֆինանսավորման տրամադրումը, որը կնպաստի բարձր տեխնոլոգիական ոլորտում և տնտեսության բոլոր հատվածներում նոր արժեք ստեղծելու և տեխնոլոգիական լուծումների կիրառության ապահովմանը։ Շարունակվելու է աշխարհի տեխնոլոգիական, կրթական, գիտահետազոտական կենտրոններից գիտելիքի և  հմտությունների ներհոսքն ապահովելու, տեխնոլոգիական ոլորտում զարգացումը, ներդրումների ներգրավումը խթանելու նպատակով կրթական և աքսելերացիոն ծրագրերի իրակականացում։ 2027-2029 թթ․ միջոցառումները նպատակաուղղված են լինելու Հայաստանում Հանրապետությունում առկա տեխնոլոգիական կենտրոնների, տեխնոպարկերի, աքսելերատորների և ինկուբատորների կարողությունների բարելավմանը, ինչպես նաև տարածքային համաչափ զարգացման նպատակով ՀՀ մարզերում նոր կենտրոնների ստեղծմանը, «Ինժեներական քաղաքի» օրինակով ճարտարագիտական և  արդյունաբերական հատուկ գոտիների հիմնմանը։ 


Հեռահաղորդակցություն
Կառավարությունը Հայաստանի Հանրապետությունում կապի ծառայությունների և  ենթակառուցվածքների կատարելագործումը դիտարկում է որպես ընդհանուր տնտեսության զարգացման էական գործոն: 
Կառավարությունը Հայաստանի Հանրապետությունում կապի ծառայությունների և  ենթակառուցվածքների կատարելագործումը դիտարկում է որպես ընդհանուր տնտեսության զարգացման էական գործոն: Կառավարությունը նախատեսում է  ընդունել տիեզերական գործունեության ոլորտում Հայաստանի Հանրապետության տնտեսության և գիտության զարգացման, անվտանգության ամրապնդման համապարփակ ռազմավարությունը, ինչպես նաև իրականացնել՝
· Հայաստանի Հանրապետության արտաքին կապի որակական, այդ թվում՝ անվտանգության մակարդակի բարձրացում,
· հանրապետության քաղաքային և  գյուղական բնակավայրերի առնվազն 80 %-ում լայնաշերտ (օպտիկամանրաթելային) կապով և պետական թվային ծառայությունների հասանելիության ապահովում, 
· Հայաստանի Հանրապետության ողջ տարածքում ռադիոեթերի շուրջօրյա վերահսկում և  մինչև  100 % եթերի մաքրության ապահովում. որի նպատակով 2024 թվականից ներդրվել են շարժական և բազային ռադիոմոնիթորինգի ժամանակակից համակարգեր:
Տիեզերական գործունեության բնագավառ
2027 թվականին նախատեսվում է ձեռք բերել նոր արբանյակ, ինչպես նաև նախատեսվում է ձեռք բերել և մշակել առավել մեծ լուծաչափի տիեզերալուսանկարներ:  Իրականացվելու են աշխատանքներ տիեզերական հետազոտությունների կենտրոնի պահպանման ուղղությամբ, ապահովելով երկրի հեռակա դիտարկման տեխնոլոգիաների զարգացումը:
Փոստային կապ, որի շուկայական արդյունավետությունը և կենսունակությունը բարձրացնելու նպատակով Կառավարությունը նախատեսում է ապահովել փոստային կապի ունիվերսալ  ծառայությունների  հասանելիությունը,  մատչելիությունը  և  մատուցման բարձր որակը, փոստային ծառայությունների շուկայի ներդրումային դաշտի գրավչության բարձրացումը, փոստային բաժանմունքներում ծառայությունների լայն շրջանակի մատուցումը, էլեկտրոնային առևտրի զարգացումը: 168

4. ՈԼՈՐՏԱՅԻՆ ԾԱԽՍԵՐԻ ԳՆԱՀԱՏԱԿԱՆԸ 

	Ծրագրային դասիչը
	Ծրագիր /Միջոցառում
	2027թ. Հայտ
	
2028թ. Հայտ
 
	2029թ. Հայտ

	 1100
	 
	Բարձր տեխնոլոգիաների, ռազմարդյունաբերության, թվայնացման, կիբեռանվտանգության, ինովացիոն տեխնոլոգիաների, կապի, փոստի, համացանցի (ինտերնետի) և տիեզերական բնագավառներում պետական քաղաքականության մշակում՝ ծրագրերի համակարգում և մոնիտորինգ
	         3,043,003.5 
	          2,830,124.9 
	       2,648,558.4 

	 1043
	 
	 Բարձր տեխնոլոգիական արդյունաբերության էկոհամակարգի և շուկայի զարգացման ծրագիր
	       38,319,206.0 
	       24,258,956.0 
	   24,004,206.0 

	1220
	 
	 Ռազմարդյունաբերության համալիրի զարգացում
	         4,974,639.9 
	         5,425,000.0 
	      5,875,000.0 

	 1164
	 
	 Հեռահաղորդակցության ապահովում
	           1,977,751.9 
	           1,977,751.9 
	          1,977,751.9 

	1235
	
	Թվային փոխակերպման գործընթացի իրականացում
	    
     5,000,000.0 

	        
 5,000,000.0 

	         5,000,000.0 


	ԸՆԴԱՄԵՆԸ
	 53,314,601.3 
	 39,491,832.8 
	 39,505,516.3 




